
FORMÁL I

Árbók	 Fókus	 kemur	 nú	 út	 í	 tuttugasta	 og	 fyrsta	 sinn	 og	 hefur	 hún	 komið	 út	 árlega	 frá

stofnun	félagsins.	Í	árbókinni	birtast	nú	93	myndir	frá	40	félögum	sem	er	mjög	ánægulegt,

sérstaklega	með	hliðsjón	af	því	að	 starfið	 í	 félaginu	hefur	verið	mjög	 litað	af	því	að	ekki

hefur	verið	hægt	að	halda	úti	hefðbundinni	starfsemi	sökum	COVID	veirunnar.

Í	myndum	bókarinnar	má	 sjá	hvernig	 félagar	hafa	hver	 fyrir	 sig	nálgast	 viðfangsefnið	 af

alúð	 og	 sett	 fram	 myndir	 sem	 þeim	 fannst	 koma	 best	 út.	 Það	 er	 áhugavert	 að	 skoða

myndir	félaga	og	íhuga	hvað	ljósmyndarinn	vill	segja	og	hvernig	hughrifin	eru	fyrir	þann

sem	skoðar.

Afmælissýning	Fókus	var	haldin	í	vor	á	tuttugasta	afmælisári	félagsins	í	Borgarbókasafninu

í	Spöng	en	þar	sýndu	30	félagar	60	verk.	Gerður	var	góður	rómur	að	sýningunni	og	fannst

félögum	 að	 slíkt	 sýningarhald	 væri	 afar	 mikilvægt	 fyrir	 starf	 félagsins.	 	 Síðasta	 misseri

hefur	starfið	nánast	eingöngu	verið	í	formi	viðburða	á	netinu	þar	sem	m.a.	hafa	farið	fram

ljósmyndakeppnir,	 rýni	 mynda,	 fræðsla,	 streymi	 og	 fleira.	 Það	 hefur	 verið	 sérstaklega

gefandi	að	sjá	hvað	félagar	hafa	lagað	sig	að	þessum	breytingum	og	láta	engan	bilbug	á

sér	finna	þrátt	fyrir	tímabundið	mótlæti.	Félagar	hafa	aldrei	verið	fleiri	eða	109	talsins.	

Þeim	sem	tóku	þátt	í	bókinni	eru	færðar	bestu	þakkir	fyrir	að	gera	þessa	myndarlegu	bók

að	 veruleika.	 Öðrum	 félagsmönnum	 eru	 einnig	 færðar	 þakkir	 fyrir	 kröftuga	 þátttöku	 í

starfinu	og	leggja	þannig	grunn	að	bjartri	framtíð	Fókus.

